
24.01.2024 – Fyrsti fundur stjórnar 2023-24

Mætt eru: Árni, Guðmundur, Guðrún Lilja, Gígja, Dúna og Valtýr sem ritar fundargerð.

Vantar: Hildi og Elínu

Fundur haldinn í skólanum kl 20.

Fundarefni eru innheimta félagsgjalda, öskudagur, páskabingó, rassaþotur, skóladagatal og hóla- og
fjallaferðir.

Rætt um foreldraröltið, umgjörð og mikilvægi. Dúna stakk upp á að byrja það fyrr eða kl 21.

Rætt um öflun bekkjarfulltrúa að hausti, það skolaðist eitthvað til síðasta haust í einum árgangi þar
sem virðist sem engir séu starfandi. Árni stingur upp á að halda foreldra (bekkjarfulltrúa) kvöld með
fyrirlestri fljótlega. Peppa upp stemningu í foreldrahópnum. Hugmyndir að fyrirlesurum: Uppeldi til
ábyrgðar, Páll Ólafsson, Jákvæð samskipti. Dagsetning til dæmis eftir vetrarfrí 22.feb.

Öskudagurinn er framundan, ræddum aðeins halloween og hvað foreldrafélagið hefur verið að gera
undanfarin misseri. Ákváðum að hætta að setja pening í halloween og fókusa frekar á öskudaginn.
Gefa krökkunum til dæmis frostpinna fyrir krakkana og bakkelsi fyrir starfsfólk.

Við ræddum um að ræða við skólastjóra um fjalla- og hólaferðir og hvenær hægt sé að koma þeim
fyrir. Hvort það sé ekki hægt að hafa þær á skólatíma til að tryggja betri þátttöku. Við ætlum að fá
áætlun í rútbílaverð fyrir alla bekkina, tímasetning í kringum maí/júní, til að fá hugmynd um kostnað.
Miðast við að fara á skólatíma.

Páskabingóið er framundan, hugmynd um að halda það þriðjudaginn 12.mars. 10. bekkur sér um
fjáröflun, þau þurfa að safna vinningum og foreldrafélagið gefur páskaegg í vinningapottinn.

Við samþykktum beiðni sem Árna barst frá Skólakór Smáraskóla, varðandi að leyfa þeim að nota
kennitölu foreldrafélagsins á umsókn til sýslumanns fyrir happdrætti. Þau þurfa kennitölu félags sem
hefur rekstrartilgang góðgerðarfélags og svoleiðis. Samþykkt.

Stjórnin ætlar að kaupa rassaþotur og gefa Drekaheimum. Mögulega 50 stykki. Kostar trúlega 30000
kr.

Nú líður að því að senda út rukkun fyrir félagsgjöldum. Hugmynd um að henda þeim út 1.mars með
eindaga 1.maí. Hugmyndin rædd að breyta innheimtu félagsgjalda þannig að þau séu greidd fyrirfram
en ekki eftirá. Foreldrar barna í 10.bekk hafa til dæmis lítinn tilgang með að greiða félagsgjöld fyrir
barn sem er útskrifað úr skólanum. Ræðum það á næsta aðalfundi.

Við stefnum á að halda aðalfund í vor. Árni og Valtýr gefa ekki kost á sér til áframhaldandi setu í
stjórninni.

Útdeiling verkefna eftir þennan fund: Gummi kaupir rassaþotur, Gígja ætlar að kanna verð á rútum,
Dúna senda póst á foreldra og óska eftir bekkjarfulltrúum, Guðrún ætlar að heyra í Páli Ólafss
fyrirlesara.

Fundi slitið kl 21.30

Valtýr Bergmann ritari

